
êta, iyiniw awâsisak aniki ê-mahtâwisicik êkwa ayâwak pakitinikawisowin osci tâpitaw ka-wâpamâcik 

owahkômâniwâwa, sihcikêwiniwâwa, êkwa otayisiyinîmiwâwaw;  
êta, Manitoba nistawinamwak êkwa âskôhamwak anihi pimâtisiwin pakitinikawisowina osci iyiniwak ka-
nâkatêyimâcik otawâsimisiwâwaw êkwa pêyakohêwâkanak êkwa ka-pimipayihtâcik êkwa ka-osihtâcik 
wiyasiwêwina isi ka-manâcihihcik awâsisak êkwa pêyakohêwâkanak itôtamowina; 
eta, kîspin iyiniwak kwayask kocihtâwak pêyak askiy ispayik ka-tâpwihtahkik tâpwihtamowin êkwa anima iyiniwak 
awâsis êkwa pêyakohêwâkan itôtamôwina wiyasiwêwin anima tâpwê itôtamihk êkota pêyak itôtamowin ê-
pîkiskwêstamâkocik iyiniwak, ayâskîmowak êkwa âpihtawikosisânak awâsisak êkwa pêyakohêwâkanak, anihi 
wiyasiwêwina mistêyihtâkwana iskohk makîkway pakamiskâtowina isi Manitoba iyiniwak awâsis êkwa 
pêyakohêwâkan itôtamôwina êkwa anima iyiniw wiyasiwêwin.  
êta, iyiniwak ahiki ahkami waniskâpitamwak opimâtisiwin wiyasiwêwiniwâwa osci nâkatêyihcikêwin êkwa miyo-
mahcihowin osci ociwâsimisiwâwa êkwa pêyakohêwâkana ka-sihtoskawihcik osci Manitoba; 
êta, anima awâsis kâ-kanawêyimiht misiwêwin êkota Manitoba kâ-manâcihihcik awâsisak êkwa pêyakohêwâkanak 
anima mêkwâc ê-mêskocipitamihk isi misiwêwin ka-nîkânipitahkik êkwa itasiwâtahkik iyiniwak pakitinikêwin 
micimikêwak; 
 êta,  kâ-nistawinamihk pimâtisiwin tipêyihcikêwin, Manitoba asotamâkêwak ka-mîkicik sôniyâw êkwa 
apacihcikana ka-sihtoskahkik anihi kâ-nitawêyihtahkik iyiniwak awâsis êkwa pêyakohêwâkan itôtamôwina osci 
iyiniwak isi otayisiyinîmiwâwa; 
Manitoba ôta itôtamwak ê-asototahkik kwayask ka-miyo atoskâtahkik ka-mêskocipitahkik anima kâ-itôtamihk isi 
iyiniwak awâsis êkwa pêyakohêwâkan itôtamôwina isi iyiniw êkota Manitoba. 
iyiniwak wihtamwak ôma asotamowin êkwa ka-wîci-atoskêyimêwak Manitoba ka-mêskocipitamihk 
kanawêyicikêwin osci iyiniwak awâsis êkwa pêyakohêwâkan itôtamôwina isi iyiniwak.  
osci kwayask kihcinâhowin, ôma wihtamâkêwin ê-itôtamihk ka-kiskinohtahikêyimakahk anima wîci-
atoskêyimitowina osci kahkiyaw êkwa môya osci ka-osihtâhk ahpô pîtosipitamihk ka-wiyastêki wiyasiwêwin 
itôtamôwina.  

ê-masinahamihk ôma pêyak kîsikâw, nistosâp kâ-akimiht, sâkipakâwi-pîsim êkota kâ-mahtâwahki 

askiya osci anima Long Plain iyiniwak, Manitoba, Canada.  


